
     	Վաստակաշատ ու սիրված արտիստ Երվանդ Մանարյանի ստեղծած և շուրջ 30 տարի գոյատևած <ԱԳՈՒԼԻՍ> մանկական թատրոնը վերաբացելու նպատակով <Երվանդ Մանարյան> փակ բաժնետիրական ընկերության տնօրեն Քրիստ Մանարյանը դիմել է ՀՀ վարչապետին՝ թատրոնի կողմից մինչ այժմ զբաղեցրած Երևան քաղաքի Կենտրոն համայնքի Աբովյան փողոցի N 29 շենք N 28 շինություն հասցեում գտնվող նկուղային հարկի տարածքը ընկերությանը հատկացնելու խնդրանքով:
<Երվանդ Մանարյան> ՓԲԸ-ի նպատակն է վերաբացել վաստակաշատ ու սիրված արտիստ Երվանդ Մանարյանի ստեղծած և շուրջ 30 տարի գոյատևած <ԱԳՈՒԼԻՍ> մանկական թատրոնը, թատերական ներկայացումների,  մշակութային ժամանցի միջոցով նպաստել ազգային և համամարդկային արժեքների ստեղծմանը, զբաղվել մանուկների գեղագիտական դաստիարակությամբ, ինչպես նաև բարձրացնել մանուկների հայրենասիրական ոգին:
Ելնելով վերոգրյալից և հիմք ընդունելով ՀՀ վարչապետի 24.11.2016թ. թիվ 02/24.10/19096-16 հանձնարարականը, ինչպես նաև հաշվի առնելով <Երևանի Չարենցի անվան գրականության և արվեստի թանգարան> պետական ոչ առևտրային կազմակերպությանն անհատույց օգտագործման իրավունքով ամրացված տարածքում <ԱԳՈՒԼԻՍ> մանկական թատրոնի գործունեությունն իրականացնելու վերաբերյալ, կազմակերպության կառավարման լիազորությունն իրականացնող մարմնի՝ ՀՀ մշակույթի նախարարության դիրքորոշումը, ՀՀ կառավարությանն առընթեր պետական գույքի կառավարման վարչությունն առաջնորդվելով ՀՀ կառավարության 2011 թվականի փետրվարի 17-ի թիվ 304-Ն որոշմամբ հաստատված կարգի 3-րդ կետի 6-րդ ենթակետով, 5-րդ և 6.4-րդ կետերով սահմանված դրույթներով, մշակել և շրջանառության մեջ է դրել ՀՀ կառավարության նշված որոշման նախագիծը, համաձայն որի նախատեսվում է Երևան քաղաքի Կենտրոն համայնքի Աբովյան փողոցի N 29 շենք N 28 շինություն հասցեում գտնվող շենքի նկուղային հարկից  14 600 000  դրամ գնահատված արժեքով 63.2 քառ. մետր ընդհանուր մակերեսով տարածքը 10 տարի ժամկետով, անհատույց օգտագործման իրավունքով տրամադրել «Երվանդ Մանարյան» ՓԲԸ-ին «Ագուլիս» մանկական տիկնիկային թատրոնի գործունեությունը կազմակերպելու նպատակով: 
Հարկ է նշել նաև, որ համաձայն ընկերության կողմից ներկայացված ներդրումային ծրագրի՝ նշված տարածքը <Երվանդ Մանարյան> փակ բաժնետիրական ընկերությանը 10 տարի ժամկետով անհատույց օգտագործման իրավունքով տրամադրելու դեպքում ընկերությունը պարտավորվել է 5 տարվա ընթացքում տարածքի բարելավման նպատակով կատարել 1 մլն. ՀՀ դրամի ներդրում, յուրաքանչյուր տարի 200 000 ՀՀ դրամի չափով:
  

